Uunga:

Aalisarnermut, Piniarnermut, Nunalerinermut Imminullu Pilersornermut Naalakkersuisoqarfik.


[bookmark: _GoBack]

Saarulliit saniatigooralugu aalisartartunut pisassat pillugit siunnersuut.
	
Matumuuna susassaqartunut saaffiginnippugut saniatigooralugu saarullittassat aalisartarneranni pisassat 2000 tonsiusut tamakkerneqartarnissaat anguniarlugu piffissap ilaani, tassa ukiuunerani ningittagarsorluni saniatigooralugu aalisarsinnaaneq aaqqiiffigeqqullugu.

Saniatigooralugu saarullinnik tunisinerit nalunaarsornerat malillugu Junimiit oktober ilanngullugu tunisiffiulluarnerpaasarput, piffissami tassani 1135 tons tuneqarsimapput. Piffissami taamaalinerani saarulliit ikkaleqqaneranni aalisaammik snellemillu aalisarneq ingerlalluartarmat tunisisoqarluartarpoq.

Taamaattorli maani Nuummi saarulleqarluarnerani RG-mi tunitsivik angummassinnaajunnaaraanga saniatigooralugu aalisartartut mattussaagallartarput inuussutissarsiutigalugu aalisartut siulliunneqartarmata aamma tamanna inooqataaffigaarput.
RG-mi tunitsivimmiit mattunneqarallartarnitta saniatigut ukiukkut saarulliit itinerusumut apparaangata (itsinnigaangata) aalisaataannarmik snellemillu aalisarneq killeqalertarpoq, naak tunitsivik killilersuinngikkaluartoq sulilu saarullinnik tunisassanik tigusisinnaagaluartoq. 

Ukioq 2025 saniatigooralugu saarulliit pisassatsinniit pisarinngitsuukkagut 476 tonsiupput. Taakkulu qularnanngitsumik tamaasa tunisinnaagaluarpagut aasaanerani tunitsivinniit killilersorneqartanngitsuugutta. Ksiannni inuussutissarsiutigalugu aalisartunut akornutaannginnissarput akuerigatsigu allatut aaqqiisinnaanermik siunersuuteqassaagut.

Siunnersuut:  	
Pisassagut pisarinngitsoortakkagut tamakkerniarlugu ukiuunerani tassa 1. novemberimiit 31. martsip tungaanut saarullinnut ningittagarsorsinnaaneq ammaanneqassasoq siunnersuutigaarput. Soorunami qarsorsat amerlassusaat killilerlugu, soorlu qarsorsat amerlanerpaamik 300-ut ningitaagarisinnaallugit (ataatsit). Ukiuunerani ningittakkanik neqitalinnik aalisarluni ningtsilluni pisassat ajornannginnerusarnerat eqqarsaatigalugu. Taamaalilluta tunitsivinnut pisarinngitsoortakkagut pilersueqataaffigilissagaluarpagut, tamanut iluaqutaasumik.

